
Abstract: 

Nayyar Mustafa is a well-known Urdu fiction writer of new era. He is famous among 

Urdu critics and readers for his short stories, drama, flash fiction, neno fiction, dabble 

and postmodern approach in his narrative. In his novel “Dhishma” and collection of 

short stories “Totay Photay Logon Ki Factory.” He used many postmodern techniques 

specially Irony, Intertextuality,Pastiche, Magical Realism, Black Humor, 

Historiographical Metafiction, Temporal Distortion and Paranoia. His diverse language 

is full of slangs, similes, black humor and deep poetic expression. In this article we 

will explore and analyses postmodern techniques to place his fiction in postmodern 

Urdu literature. 

بیسویں صدی کی آخری دہائیوں میں اردو فکشن، خاص طور پر اردو افسانہ  پیچیدہ علامات، کہانی کی بنت اور موضوعات کے 

 اکہرے پن کی وجہ سے  مقبولیت کھونے لگا تو اردو ناقدین کے ہاں جن مباحث نے جنم لیا ان میں  ایک بڑا سوال یہی تھا کہ شاید اردو فکشن

ئی دنیا  اور عصری حسیت کو اپنا حصہ بنانے میں ناکام رہا ہے اور ان ناقدین نے اردو فکشن کی موت  کا اعلان کرنا شروع کر دیا ۔ اسی بدلتی ہو

 دوران اکیسویں صدی کا آغاز ہوا تو اردو  فکشن کو ایسے اذہان میسر آئے جنہوں نے عالمگیریت کے اثرات لیے ہوئے  ثقافتی زندگی ،  جدید

 جی کے انسانی ذہن اور سماج پر اثرات، صارفی سماج کے مسائل، ماحولیاتی توازن کا بگاڑ اور معاشی دباؤ کے شکار سماج میں بننے والی نئیٹکنالو

اقدار کو آج کے تناظر میں موضوع بنایا اور ساتھ ہی اس میں اسلوب ، ہیئت اور تکنیک کے نئے تجربات کیے جن کی وجہ سے نئی صدی 

 ہی اردو فکشن نے ایک نئی کروٹ لی اور اردو میں ایسا فکشن سامنے آیا جسے عالمی سطح پر لکھے جانے والے فکشن کے مقابلہ میں کے آغاز میں

 نئے رکھا جا سکتا ہے ۔ اس فکشن نے نئے لکھنے والوں کو حوصلہ دیا اور جلد ہی اردو فکشن لکھنے والوں کی تعداد میں اضافہ ہوا اور اردو فکشن

ت سے ہم کنار ہوا ۔ یہ نئے فکشن نگار، کراچی، لاہور، اسلام آباد اور ملتان سے سامنے آئے اور یوں ملکی سطح پر ایک نئی تحریک ہمیں امکانا

 دیکھنے کو ملتی ہے جس میں شامل فکشن نگاروں نے ایک نئے فکشن کی بنیاد رکھی اور فکشن کی نئی اضاف کو بھی اردو میں متعارف کروایا جن

 فکشن ، ڈیبل  اور شجرات شامل ہیں۔ یوں اردو فکشن نئے راستوں پر چلنامیں نا

 

ش

فلی 

 ول،  افسانہ اور ڈراما کے علاوہ   مائیکرو فکشن، نینو فکشن، 

 شروع ہوا۔ ان نئے فکشن نگاروں میں ایک اہم  نام نیر مصطفی کا ہے۔

 اور پرانی  اظہار کیامیںں نے فکشن کی نئی اصناف میں شامل ہیں جنہو نیر مصطفی اکیسویں صدی کے ان پیش رو فکشن نگاروں

لنے کے جی معیارات کو  تو  اور سمااضاف کو نئے اور مابعد جدید اسلوب سے مزین کیا۔ اپنے عہد  کو دیکھنے کی اس کے پاس اپنی ہی عینک ہے

 وٹ نہیں ہے ۔ ہمیں میں بنا۔ ان کے فکشنلیے نیا ڈیجیٹل ترازو  ہے۔ پیچیدہ اور ادق معاملات کو وہ سادگی سے حل کرتے نظر آتے ہیں

د ہے۔ نیر  ساتھ موجوکےوہی دنیا ان کے ہاں نظر آتی ہے جو ہمارے آس پاس حقیقی صورت میں موجود ہے، اپنے ابہام اور تضادات 

 کا جاری رکھا ۔ ان کو  اس  سفرسےمصطفی نے اپنے ادبی سفر کے آغاز  میں شاعری کی لیکن جلد ہی افسانہ کے میدان میں اترے اور دلجمعی 

 فکشن، شجرات، ڈراما، نا

 

ش

فلی 

کتب  رت میں ان کی چھےویلا کی صوزیادہ تر اظہار اردو افسانہ میں ہی ہوا ہے۔ اس کے علاوہ  ادبی روداد، 

 فورم وہ ملتان آرٹس  ۔ہیںات مل چکے شائع ہو چکی ہیں۔ ان کی کئی کتابوں اور کہانیوں کو اردو فکشن کے طور پر ملکی سطح کے نمایاں اعزاز

اری ۔ وہ اپنے  زندگی گزاور فکشن کلب بہاولیور کے جنرل سیکرٹری اور صدر رہ چکے ہیں جہاں انہوں نے ایک متحرک ادبی اور مجلسی

 ابتدائی ادبی سفر کے حوالے سے لکھتے ہیں:

۔ ہیں ئی افسانےاور ایک کہانی جو نہیں ہے ) ایک ہاری ہوئی کہانی( میرے ابتدا‘‘ کاشی’’

تھا۔ ‘‘  ہے نی جو نہیںایک کہا’’کاشی سب سے پہلے لکھا مگر دوستوں کو سنایا جانے والا افسانہ 

 افسانہ سے پہلے ایک تھی ۔ اس‘‘ وہ ، میں اور خدا ’’ادبی محفل میں پیش کی جانے والی تحریر 

 (۱‘‘ )لکھا مگر وہ محفوظ نہ رہ سکا ۔

یت کے زمرے  مابعد جدیدجومیں ہی کئی طرح کے تجربات کئے ‘‘ نرکھ میں نرتکی ’’نیر مصطفی نے اپنے پہلے افسانوی مجموعے 

 میں آتے ہیں۔

 مابعد جدیدیت: نظری مباحث

یلی نے کئی گئی۔ اس تبد انسان جس طرز  کی زندگی صدیوں سے گزارتا آ رہا تھا ، اکیسویں صدی کے آغاز میں وہ یکسر بدل

نسان ت جو صدیوں میں ایا ۔ وہ آلاآ بدل دیا۔ یہ بدلاؤ ادبی رویوں اور زاویوں میں بھی سامنے صدیوں کی یکسانیت کو چند برسوں میں یکسر

 ثقافتوں اور مختلفیت نے نے بنائے اور صدیوں تک استعمال کیے  سمٹ کر سمارٹ فون میں آ گئے ، دنیا کے آپسی رابطے بڑھے ، عالمگیر

منے ہر جگہ نظر سانہیں اپنے ابعد جدیدیت کو لوگ صرف کتابوں میں پڑھ رہے تھے ۔ زبانوں کو آپس میں مدغم کر دیا  ۔ اس سے پہلے ما

 : لکھتے ہیں آنے لگی۔  مابعد جدیدیت نے آغاز سے ہی مختلف متضاد اور عجیب رویوں کو اپنے قریب کیا۔ دیوندرا سر

مابعد جدیدیت کے تحت فکر و ادب اور معاشرے میں لامرکزیت، مقامیت، جوڑے ’’

قدار، اقتدار اور مزاحمت ، ردِ تشکیل یا لا تشکیل پر جو مباحث ہوئے ہیں ، انہوں نے دار ا

کئی اہم سوالات اور متنازعہ مسائل کو جنم  دیا ہے ۔ ان مسائل اور سوالات کا بلا واسطہ تعلق 

 (۲ادب ، فن اور ثقافت سے ہے۔ )

گروہ  ،مذہب ، ذات  ، ، مقامیت، نسل، رنگ ، قوم مابعد جدیدیت کے ضمن میں جو نظری مباحث سامنے آئے ان میں عالمیت

فات جود ہیں ۔ ان اختلاموں طور پر ، طبقہ ، سائنس  اور جنس کے علاوہ وہ سماجی تضادات شامل ہیں جو مشرقی اور مغربی معاشروں میں نمایا

غم مدیدیت میں آپس میں  مابعد جدگیا ہے۔ یہ سب اور تضادات کو بشریات ، فلسفہ،  تاریخ، سیاست، ادب ، زبان اور فنون کی سطح پر جانچا

یدیت کا مرکزی  مابعد جدہو جاتے ہیں ۔ تاہم مابعد جدیدیت کے نظری مباحث کو سماجی دائرے میں ہی پر کھا جاتا ہے ۔ اس ضمن میں

یک جگہ سے اگ تیزی سے تعلق ثقافت سے ہے اور آج کی سائبر ورلڈ میں ثقافتیں تیزی سے ایک دوسرے کے اثرات اپنا رہی ہیں۔ لو

لائٹ کی طرح جو اوپر سے ہر لمحہ بدلتی دنیا کو دیکھ رہا  ہے۔ بدلتی

 

 ب
سی
د آزما ایک دوسرے سے نبر  ثقافتیںدوسری جگہ پر جاتے ہیں بالکل 

 ہیں۔

 ادب ، موسیقی ر زبانوں کےمابعد جدیدیت نے ثقافتی سطح پر ایک ایسا اشتراک قائم کیا ہے جس کی وجہ سے ہم مختلف خطوں او

 ہےجس کی وجہ کو جنم دیا اور فنون سے لطف اندوز ہو سکتے ہیں۔ مابعد جدیدیت نے الگ الگ اکائیوں کی صورت میں ایک نئی شعریات

میں  ر انہیں نئی چیزوںڑتی ہے اون سرحدیں مٹتی چلی جا رہی ہیں۔  مابعد جدیدیت چیزوں کی حاکمیت کو توسے مختلف مہا بیانیوں کے درمیا

 ات  کیطبقاتی تضاد  تضادات،بدل دیتی ہے۔ یہ توڑ پھوڑ عالمی سطح پر مختلف زبانوں، مذہبوں، ثقافتوں، استعماریت، نوآبادیات، صنفی

رہے ہیں ۔ ردِ  ت کو ابھاریہ افتراق اور اضدادی جوڑوں کی رو سے یہ اختلافات ہی تضاداصورت میں جاری ہے۔ مابعد جدیدیت کے نظر

رد و  یت اور چیزوں کاحمات ، سیاسی تشکیل کی مدد سے اس اقتداری لڑائی کو تیز کیا جا سکتاہے ۔ کسی بھی سماج میں فکری احساس ، اخلاقیا

 تا ہے۔ ڈاکٹر وزیر آغا لکھتے ہیں: قبول مابعد جدیدیت کے نظری مباحث سے بھی برآمد ہو

کا   شمولیتمابعد جدیدیت ریاست کی فضا سے نکل کرنئے سماجی اور ثقافتی ڈسکورس میں’’

 ہے ۔  روا رکھتااعلان کرتی ہے ۔ مابعد جدیدیت کے زیر اثر تخلیق کار مکمل ذہنی آزادی کو

سیاسی،  ، سماجی،بیج اقتصادیکسی  طے شدہ فکری نہج کو قبول نہیں کرتا ۔ مابعد جدیدیت کا 

 (۳) ‘‘ثقافتی اور ادب اور آرٹ کے حوالے سے مارکس کے خیالات سے  ملتا ہے ۔ 

ہا تھا ۔ سیاست ، ر میں ٹوٹ مابعد جدیدیت ساٹھ اور ستر کی دہائیوں میں اس وقت وجود میں آئی جب فرد اور سماج کا تعلق آپس

 بنے۔ کر لامرکزیت کا سبب انقلاب مل نشان زد ہو رہے تھے۔ سیاہ فام لوگوں کا احتجاج صنعتی سماج، اقتدار، ثقافت ، نظر یے اور مہا بیانے

یک کی ری مل  کر ایک تحر ادبی تھیوژولاں بارتھ نے مصنف کی موت کا اعلان کیا تو ژاک دریدا نے ردِ تشکیل کے فلسفے کو بلند کیا ۔ مخاطبہ

۔ اس نے ادب اور کزیت ٹھہرا کا کوئی مرکز نہیں رہا۔مابعد جدیدیت کا مرکز لا مرصورت میں سامنے آئیں اور سب کچھ بدل گیا۔ دنیا

رے ادب اور فن کے با  انسان کےفن میں نئی شعریات کو متعارف کروایا۔ آج فلم، فوٹو، فوٹو گرافکس ، کمپیوٹر اور ماس ری پروڈکشن نے

 اور ساخت کے یدیت نے متنکے ساتھ گہرا اشتراک کرتی ہے ۔ مابعد جدمیں تصور کو یکسر بدل دیا ہے۔ مابعد جدیدیت مابعد ساختیات 

 نئے رشتے کو استوار کیا اور پڑھت کے نئے راستے دریافت کے ۔ 

 مابعد جدیدیت اور اردو فکشن :

تجریدیت ،  مت نگاریعلااردو فکشن پر آغاز سے ہی غلامی، نو آبادیات، تقسیم ، فسادات کے تصورات رائج رہے۔ فکشن میں 

اور  ۔ آج قاری ، مصنفہےزندہ کیا  کو اس قدر برتا گیا کہ قاری اس سے دور ہٹتا گیا ۔ یہ مابعد جدیدیت تھی جس نے اردو فکشن کو پھر سے

ور ا  جنم لیا ۔ اسلوبنئی اصناف نے جیسی‘‘ سائبر ینگ ’’کردار کے درمیان فرق ختم ہو گیا ہے۔ یہ سب ایک بھی ہو سکتے ہیں ۔ افسانہ میں 

 تکنیک کی سطح پر اتنے تجربات ہوئے کہ فکشن بیسیوں نئی اقسام میں بٹ گیا۔ ژاک دریدا لکھتے ہیں:

کی موت  مابعد جدیدیت نے یکے بعد دیگرے خدا، انسان مصنف ، ادب اور آرٹ وغیرہ’’

، نشان   سطح ہےکی خبر دیتے ہوئے مژده سنایا ہے کہ حقیقت نام کی کوئی چیز نہیں۔ وہ محض

اشکال   ظاہری، چربہ ہے ، شبہ ہے، جو بظاہر وہی حقیقت ہے اور حقیقت لا محدود ممکنہ ہے

 (۴میں محض ایک عکس ہے ۔ )

 فکشن بنتا  کہ متن کبمابعد جدیدیت کے تحت اردو فکشن نئے اور انوکھے دور میں داخل ہوا جہاں بہت سے نئے سوالات ہیں

 اور کس ئیکرو فکشن کیا ہیں ، اور مامیں یہ بدلاؤ کیوں آیا، میٹا فکشن، سرفکشن ، سائنس فکشنہے ، فکشن کی ضرورت اور اہمیت کیا ہے، فکشن 

  ہے۔ اس نے مختلفکثیر الجہتی طرح نئے عہد کے نئے انسان کو  خود  سے جوڑ  کر رکھ سکتے ہیں۔ مابعد جدید فکشن شاعری کے قریب ہے ۔

، مزاح کو اردو ری ، طنزنگا میں کئی اصناف کی جھلک ہے۔ اس نے جادوئی حقیقت اصناف کے درمیان فرق کو کم کر دیا ہے۔ ایک ہی صنف

ہ ساده  میں ملتا ہے۔ و کے فکشنمصطفیفکشن کا حصہ بنایا۔ اس نے مختلف زبانوں کو ملا کر نئی زبان بنائی ہے۔ اس کا عمدہ اظہار ہمیں نیر 

فکشن میں جدید  طور ان کے ر کو مختلف جہات میں لے جاتے ہیں ۔ خاصبیانیے سے لے کر مابعدجدید اسلوب کو اپناتے ہوئے اپنے اظہا

ن اپنے ں ہو رہا ہے ۔ انسا کے ہاتھوٹیکنا لوجی سے متاثر انسان نظر آتا ہے۔  نیر مصطفی کے فکشن میں انسان کی خواہشات کا خون ٹیکنالوجی

 رویوں  اور روزمرہ زندگی میں مشینوں کا عادی ہو گیا ہے۔

ماا ڈ’’نیر مصطفی کا   لکھا گیامیں لکھے جانے والے مابعد جدید فکشن میں سے ایک اہم ناویلا جو ڈرامائی ہیئت میں اکیسویں صدی

 

ھش

 ‘‘

 کوی اکانومی مارکیٹ  والی فرہے۔ یہ فکشن پارہ مکمل طور پر مابعد جدید عناصر لیے ہوئے ہے۔ اس میں صارفیت کے زیر اثر پروان چڑھنے

 اور لا مرکزیتدکھایا گیا ہے  جس سے متا

 

ی ت

 

ی عی
ید صورت  جو ایک مابعد جدہیںوہ عناصر  ثرہ تیسری دنیا کے افراد ،  انتشار ، بے راہ روی، لا

ید فکشن پارہ رد اس کو مابعد جد  چیزوں کاحال کو بیدار کرتے ہیں۔ اس ڈراما میں تشکیک، طنز، ٹھٹھا اڑانا ، چیزوں کو بدل کر دیکھنا اور مسلسل

یک ن موجود ہیں جو ا بڑے اذ ہاکےراما میں پانچ ایکٹ ہیں جہاں ایک فلم کے انٹلیکچوئل پریمیر شو میں مشرق  اور مغرب بناتا ہے۔ اس ڈ

نیر مصطفی کی   یہ ناولٹدوسرے کی بات اور فلسفہ سے اختلاف کرتے نظر آتے ہیں۔  تھیٹر آف ایسرڈ کی تکنیک میں لکھا جانے والا

،   بی سماج کے سیاسیقی اور مغرمشرکر آتا ہے ۔ وہ اس فن پارے کو بنیاد بنا کر مابعد جدیدیت کی رو سے گوناگوں صلاحیتوں کو سامنے لے 

 تا ہے کہ قاری صرف پن سے ہوسماجی ، جنسی، مذہبی اور ثقافتی تضادات کو سامنے لے کر آتے ہیں ۔ یہ سب اس قدر اچانک اور بے ساختہ

 راشد سعیدی لکھتے ہیں:چونکتا ہی نہیں بلکہ اچھل اچھل پڑتا ہے۔

ماا ’’" اگرچہ ناول 

 

ھش

دہ اہمیت ہے تاہم زیا میں کہانی کا عنصر اپنی جگہ موجود ہے اور اہم‘‘ ڈ

 معنی  گنجینۂمکالموں اور ان سے پیدا ہونے والی صورت حال کو حاصل ہے۔ ناول کا ہر جملہ

ماا ’’کا طلسم کہلانے کا حقدار ہے۔ نیر مصطفی کا یہ ناول 

 

ھش

‘‘ جدید ناول ہے۔ مابعدایک ‘‘ ڈ

(۵) 

ماا ’’

 

ھش

رت حال اتنی صوواقعات اور  کا موضوع مابعدجدیدیت ہے ، یہاں قاری کسی ایک نقطے پر ٹھہر نہیں سکتا۔ ناول میں‘‘ ڈ

ی قار  بنایا ہے کہ متن کا حصہتیزی سے بدلتی ہے کہ قاری انہیں پکڑ نہیں سکتا۔ نیر مصطفی نے مختلف نظریات کو اس قدر تیزی کے ساتھ

 ف یوں کرواتے ہیں:ئی کا تعاراس بہاؤ کے سامنے رک نہیں سکتا۔ یہاں  ناولٹ کی صورت میں میلو ڈراما ہمارے سامنے ہے ، وہ مِس ہوا

 مسمس ہوائی ایک بندریا ہے۔ مس ہوائی امریکہ کی سب سے حسین بندریا ہے۔ ’’

یدہ کا پسند مس ہوائی ہوائی ہونولولو میں رہتی ہے۔ مس ہوائی ہپ ہاپ میوزک سنتی ہے ۔

ر  
فگ
 (۶‘‘ )ہے ۔  36-24-36لباس بکنی ہے ۔ مس ہوائی کا 

  ہے۔  یہاں ایک فلم مابعدجدیدکیا یہ تعارف کروانے کا انداز یکسر مختلف نہیں ہے ۔ اس ناویلا میں برتی جانے والی تکنیک بھی

 ہے جو اردو فکشن میں بہت کم  ہے ۔ یہ دوہرے متن کا تجربہکہلاتی‘‘ Play in Play’’کے اندر ایک فلم کی کہانی بیان کی جاتی ہے جو 

ی ہوئی جڑ اور ایک سطح پر ں مختلف ہیںدیکھنے کو ملتا ہے۔ نیر مصطفی نے دو کہانیوں کو آپس میں اس طرح ملا دیا ہے کہ ایک سطح پر وہ دونو

 کو مختلف سمتوں میں  نے ان سبسب انوکھے ہیں۔ نیر مصطفیہیں۔ اس ناویلا میں متن ،  کہانی، اسلوب ، کرافٹ، تکنیک ، بیان اور پیشکش 

 جاری رکھا ہے۔ اس کے حوالے سے خالد سعید لکھتے ہیں : 

۔ ایک انداز میں سامنے آئے ہیں Comicہے۔ کردار  Criticیہ ڈراما کی فارم میں ’’

Counter Discourse   کی روایت ہے ، ماضی اور حال کے کرداروں کا منفرد

Jumble Up   ہے۔ نیرTalented وں ہے لیکن یہ ہمت کی بات ہے ، اسے مختلف شہر

آیا ۔   سامنےمیں اسٹیج ہونا چاہئے ۔ جیسے انڈیا میں پی۔کے کاؤنٹر ڈسکورس کی صورت میں

ماا بھی ایک مابعد جدید پیشکش ہے ۔ )

 

ھش

 (۷اسی طرح ڈ

 جہاں بکھراؤ کو دکھانا ہے پاروں میں سامنے آتا ہے۔ یہ ان فن‘‘ انتشار’’ Distortionمابعد جدید فکشن کا ایک اہم عنصر 

کو اپنے فکشن ‘‘ ر انتشا’’ ۔ نیر نے اس  کے بعد کی دنیا کو دیکھیں تو وہ ہمیں انتشار کا شکار نظر آتی ہے ۱۱/۹مقصود ہوتا ہے ۔ خاص طور پر 

ہوں۔   سمیٹنا بھول گئے وہ ان کوبکھیر دیا ہے جیسے میں تواتر سے برتا ہے ۔  انہوں نے چیزوں کو فکشن کے کینوس پر بے ترتیب اندار میں

۔  ان کو عیاں کرتے ہیں تی حالتیوں ہمیں ان کے فکشن کے بہت سے کردار ذہنی الجھنوں کا شکار نظر آتے ہیں جو جدید عالمی دنیا کی نفسیا

 سے یہ اقتباس دیکھئے :‘‘ گلوبل ویلیج ’’کے افسانے 

ری اور سہمی تھکی ہا  ہاتھ جمائے اور بے پناہ رقص کے بعدپپو شیشی کے منہ پر سختی سے اپنا’’

پولیس اور   ۔ مصریہےہوئی ہوائی کو اپنی کمر پر بٹھائے دریائے نیل کی طرف بھاگتا چلا جاتا 

نکہ افغانی کیوتا ہے ۔ فوج کے اہل کار اس کا تعاقب کرتے ہیں مگر وہ اپنی رفتار بڑھاتا چلا جا

خموں انہیں ز کے ہاتھ  پر بھی زخم آئے تھے ۔ لہٰذا وائرس ریچھ سے لڑائی کے دوران اس

تھ تیزی  ہوا ہاکے ذریعے اس کی ہتھیلی میں داخل ہو جاتے ہیں اور اس کا شیشی کے اوپر جما

 (۸) ‘‘ ہے۔سے گلنے سڑنے لگتا ہے۔ ٹھیک اسی لمحے وہ دریائے نیل میں چھلانگ لگا دیتا

ں پپو یہا پیش کیا گیا ہے۔ میںن میں پیدا ہو نے والی صورت حال کو مزاحیہ انداز کے بعد افغانستا ۱۱/۹درج بالا اقتباس میں 

  بھولرشتے ، مرتبے پنے عہدے ،اکے ہاتھ وائرس لگنا اور اس سے پوری دنیا کے تباہ ہونے کا امکان افغانستان کی طرف اشارہ ہے ۔ لوگ 

 ۔ گئے ہیں۔ چیزیں اور اقدار بکھراؤ اور ٹوٹ پھوٹ کا شکار ہیں

ں میں اسی رہ درست معنولامرکزیت مابعد جدیدیت کا ایک نمایاں عنصر ہے۔  اس کی حیثیت اساسی عنصر کی ہے ۔ کوئی فن پا

چ کے حامل ہیں سور آزادانہ وقت مابعد جدید ہو سکتا ہے جب وہ لامرکز ہو۔ نیر مصطفی کے فکشن میں لامرکزیت ملتی ہے۔ ان کے کردا

 اں’’ رہتے۔ ان کے افسانے اور کسی ایک سمت میں نہیں
 
 

نئی بات کسی بھی   میں بات سےسے یہ اقتباس دیکھئے جس‘‘ بوڑھا چارلی اور ری

 نیر سے جڑتے ہیں وقت اچانک سے سامنے آ جاتی ہے اور ہم ایک مرکز سے دوسرے مرکز کی طرف بڑھنے لگتے ہیں لیکن جس مرکز

۔ چیزیں ایک  نہیں ہےکی اصل صورت حال سامنے آتی ہے جہاں کچھ بھی مستقل اسے بھی بدل دیتے ہیں اور ہمارے سامنے عالمی دنیا

 جاتی ہیں : سمت سے دوسری سمت اور ایک مرکز سے دوسرے اور پھر لامرکز تک 

ور سے  اتنی زجیسے ہی گھڑیال نے چار بجائے ایک زور دار دھماکہ ہوا اور ساری بلائیں’’

یوار سے ور عقبی داایک جھٹکے سے فضا میں بلند ہوا چیخیں کہ کمرے میں بھونچال آ گیا ۔ وہ 

 تھا۔ ئب ہو چکاجا ٹکرایا ، جب تک اس کے اوسان بحال ہوئے اور عفریتوں کا ٹولہ کہیں غا

ڑھا تھا بوڑا کم تھوٹھیک اسی لمحے ایک شخص نمودار ہوا جو بالکل ہو بہو اس جیسا مگر اس سے 

 اں ہے اور میں اب سے تمہا
 
 

 (۹‘‘ )را غلام ہوں۔۔ میرا نام ری

 ے میں
فی
ہیں۔ انہوں  قید نہیں  نیر کے فکشن کے کردار ایک عالمی گاؤں کے رہنے والے ہیں ۔ وہ کسی ایک معاشرے یا جغرا

 کو دوسروں سے افضل  کی ثقافتنے اردو فکشن میں لامرکزیت کے فلسفے کو عمدگی سے رائج کیا ہے ۔ عمومی طور پر لوگ اپنے خطے  یا شہر

 محسوس کرتے  سے گھٹنہیں اور دوسروں سے نفرت کرتے ہیں۔ وہ دوسرے ملکوں کی زبان ، فن ، موسیقی، موسم اور لینڈ سکیپ سمجھتے

  : ں دریافت کرتے ہیںیویت کو ہیں لیکن ہمیں نیر مصطفی کے ہاں ایک پھیلاؤ نظر آتا ہے۔ ضیغم رضا ، نیر مصطفی کے افسانوں میں عالمگیر

فسانہ صولاً ہمیں اا کی۔  ‘‘ اور کٹ ڈاٹ کام کی ایک پروفائل’’کر رہا ہوں جی ہاں ! میں بات ’’

کہانی ہے   خطے کیعنوان سے ہی شروع کرنا چا ہیے جو یہ عندیہ دے رہا ہے کہ یہ کہانی ایک ایسے

 یقیناًیا ۔۔۔ جو لا تعداد خطوں کو موقع دیتا ہے کہ ایک دوسرے سے جڑ سکیں، یعنی سوشل میڈ

 میڈیا ہے۔ دی ذریعہورت نہیں کہ دنیا کو ایک عالم گر گاؤں میں بدلنے کا ایک بنیایہ کہنے کی ضر

فتوں کو ں اور ثقاسو اس کہانی میں بھی ایک ایسی  ویب سائٹ کا ذکر ہے جو مختلف خطوں، زبانو

 (۱۰‘‘ )آپس میں جڑنے کا موقع فراہم کرتی ہے ۔

جو   حامل ہیںکے، مزاح سے بھرپور ، انوکھے اور تضادات نیر مصطفی کے فکشن میں کہانیوں کے عنوانات بھی دلچسپ

ٹوٹے ’’، ‘‘رتجرباتی جانو‘‘ لا’’، ‘‘ والا لوفیض’’، ‘‘ڈی کنسٹرکشن’’، ‘‘پوز’’، ‘‘نو انٹری’’مابعدجدیدیت کے عناصر کی نمائندگی کرتے ہیں، مثلاً 

 عضو’’، ‘‘ادر کا ڈنڈابربگ ’’، ‘‘قاری صاحب کا ہٹلر’’،‘‘م میں ننگوں کے حما’’، ‘‘وائس ورسا’’،‘‘جوکومیٹری’’، ‘‘پھوٹے لوگوں کی فیکٹری

ن ش ، حیران ، پریشاپڑھ کر ہم خو ایسے ہی عنوانات ہیں جنہیں‘‘ ایک سرقہ شدہ کتاب کی کہانی’’اور ‘‘ تناسل سے محروم گھوڑوں کی پہیلی

 اور لطف اندوز ہوتے ہیں۔ 

ایک دوسرے  تے ہیں ،بنا ہیں۔ ایک دوسرے کو طنز اور تحقیر کا نشانہ نیر مصطفی کے فکشن میں کردار ایک دوسرے سے لڑتے

ی ۔ یہ مکالمے دوہرہیں بھر پور پر قہقہے اچھالتے ہیں۔ یہ کردار خود کو مسلسل نیا کرتے رہتے ہیں ۔ ان کے مکالمے تجسس اور ذہانت سے

ایک سرقہ شدہ ’’ مصطفی نے نیرجو ‘‘ سینٹرل چوک ’’ کتاب  پرت رکھتے ہیں جو قاری کو ایک الگ احساس سے روشناس کرواتے ہیں ۔ ان کی

ندہ کر دیتے ز صورت حال کو جیسی‘‘ مصنف کی موت ’’میں  وہ مابعد جدید صورت حال کو سامنے لاتے ہیں جس میں وہ ‘‘ کتاب کی کہانی 

قت اور و درجہ کس نے قاری پر کسہیں۔ ان کے نزدیک یہاں مصنف سے زیادہ متن کی اہمیت ہے۔ متن خود فیصلہ کرتا ہے  کہ اس 

 :دیکھیے۔یہ  اقتباس  آ جاتا ہےکسی انداز میں کھلنا ہے ۔  وہ متن کی حاکمیت کے قائل ہیں۔ متن تجربات سے گزرتا ہے تو درست سمت میں

 ور یکے بعدراقم چونکہ پسماندہ ملک کے نہایت پسماندہ علاقے سے تعلق رکھتا تھا ا’’

فی کاجان کر   کا مصنف تھا ، لہٰذا مصنف کی موت کے بارے میںدیگرے  تین ناکام کتابوں 

ب ان کتابوں جو احبا  خوفزدہ ہو گیا اور ایک عالم بدحواسی میں اپنی تینوں کتابیں عاق کر دیں

 کی جس  کی تاکیدکو پڑھنے کا شوق رکھتے تھے انہوں نے اس قدم کو سراہا اور مزید نہ لکھنے

ہ ہ پا کر خاکسار نے ریٹا

 

ش
 (۱۱‘‘ )ئرمنٹ کا اعلان کر دیا ۔سے 

ی ہے ، وہ آزادی دکو اولیت  نیر مصطفی نے اپنے فکشن میں مابعد جدید عناصر کو عمدگی سے برتا ہے۔ انہوں نے انسان کی منشا

بناتے  نہ بھی طنز کا نشااظہار کے لیے کوشش کرتے ہیں ۔ وہ انسان کو دیگر جانداروں سے مختلف دکھاتے ہیں لیکن بعض اوقات شدید

 کر دنیا پر فساد برپا  ہے جو اسہیہیں۔ یہ انسان ہی ہے جس نے دیگر جانداروں کے ماحول کو شدید خطرات سے دوچار کر دیا ہے ۔ یہ انسان 

 روپ پیش نسان کے مختلفرہا ہے، جو خودغرض ہے، لالچی ہے، بے ایمان ہے ، نفرت کرنے والا ہے۔ نیر مصطفی نے اپنے فکشن میں ا

آخری حدوں کو  ور یاسیت کیاجو تمام مابعد جدید صورت حال کی عکاسی کرتے نظر آتے ہیں ۔ یہ کردار ایک پل میں اداس ہیں کئے ہیں 

ر شفقت ، رقابت اوچھو رہے ہیں تو دوسری طرف وہی انسان ہیں جو ہنس رہے  ہیں،  ایک دوسرے سے محبت، نفرت،  حسد، عداوت

  سامنے آنے والےجدید عہد میںمیں کم ہی دیکھنے کو ملتا ہے۔نیر مصطفی کا فکشن آج کے مابعد برتتے  نظر آتے ہیں ۔ ایسا اردو فکشن

 دنیا کیسے  یہ کائنات ، یہجیسےٹھاتے ہیں اسوالات کا جواب  دیتا ہے۔ ان کا اسلوب بے باک اور کھلا ہے ۔ وہ بنیادی انسانی سوالات کو بار بار 

کز مر کے ہاں خدا یک نیر کیا ہے۔ اگر کوئی ہے تو اس کو کس نے تخلیق کیا، خدا اور انسان کا رشتہوجود میں آئی، اس کو تخلیق کرنے والا 

 :دیکھیےہے اور لوگ اس مرکز کے گرد جمع ہیں۔ دوسری طرف کچھ لوگ مرکز کو مانتے ہی نہیں ۔  یہ اقتباس 

پ سے مجھے آ اگر آپ خدا کو نہیں مانتے اور معجزوں کو محض اتفاقی قرار دیتے ہیں تو’’

 ردی ہے کیونکہ آپ اپنی تشکیک بھری سوچوں کے اسیر ہو کر سچائی سے اتنا
 
 پہنچے  دور جاہ

 ہے ۔ سے ہو سکتا ہیں جتنے فاصلے پر عین ریگستان کے وسط میں کھڑا کوئی شخص پانی کے چشمے

ی سے کچھ عرصہ پہلے تک میں بھی آپ کا ہم نوالہ تھا ۔  تقدیر کو 

م

 

ست
ق

تخیل  کےانشوروں دبد

 (۱۲‘‘ )سے بنا ہوا ایک بت سمجھتا تھا اور خدا کو دھندلا سا ایک ہیولا ۔

نیر مصطفی کے فکشن کا گھیر  بہت بڑا ہے۔ وہ عالمگیریت ، سیاست، مذہب ، ثقافت، علم، دانش مندی کے حوالے سے آج کی 

لیتے ہیں ۔ اب قاری ان کے بس میں ہوتا ہے جسے کبھی وہ  کہانی لکھتے ہیں ، مابعدجدید کہانی لکھتے ہیں اور قاری کو اپنے ساتھ شامل کر

دوڑاتے ہیں تو کبھی کسی باغ میں دیر تک سلاتے رہتے ہیں۔  ان کے موضوعات میں مابعد جدیدیت کو اسلوب بیان اور بنت کے حوالے 

 سے برتتے  ہیں۔

 نیر مصطفی کے فکشن میں مابعد جدید عناصر:

ایسا  ہے۔ مابعد جدیدیت ستعمال کیابیاتی اور موضوعاتی سطح پر مابعدجدی تکنیکوں کا تواتر سے انیر مصطفی نے اپنے فکشن میں اسلو

 تناظرات کی ؤں کو مختلفضابطہ ، فکر، انداز اور فلسفہ ہے جس کی کوئی حتمی تعریف ممکن نہیں ہے۔ ناقدین نے اس کے مختلف پہلو

۔  کو مسترد کرتی ہےقسم کے لیبل جو اپنی ماہیت میں متضاد اور مختلف ہے۔ یہ ہرصورت میں بیان کیا ہے ۔ یہ ایک تکثیریت پسند فکر ہے 

تی ہے۔ یہ م کو پھیلاخاص طور پر اس نے جدیدیت کی جاری روایات اور فلسفے کو چنوتی دی ہے۔ یہ ساختیات کے ضمن میں اپنے کا

 نے سب سے بڑے  لیے میڈیا کردار ادا کیا ہے ۔ اس کےمابعدجدیدیت ہی ہے جس نے پوری دنیا کو ایک عالمی گاؤں میں بدلنے میں اہم

ہے ۔   پھیلا دیا جاتاری دنیا میںپومحرک کے طور پر کام کیا ہے جہاں دنیا کے کسی علاقے میں ہونے والے واقعے کی خبر کو چند منٹوں میں 

وبوٹ ر میں سائی بورگ، لوجی جسٹیکنارفیت اور جدید مابعدجدید صورت حال نے ٹیلی کمیونی کیشن، میڈیا،   گلوبلائزیشن ، صنعتی سماج،   صا

  کی طاقت سے ظاہر کیا ہے۔ مابعد جدیدیت نے نفسیات ، فلسفہ ، بشریا

 

 
 

ور میڈیا ت ، فلم، فن ادب ات، تعمیرااور کمپیوٹر شامل ہیں ، کو ام

کے اہم عناصر   ہیں۔ اس تصورات بدل گئےکے میدانوں میں اپنے اثرات کو نمایاں طور پر پیش کیا ہے جس کی وجہ سے صدیوں سے رائج

 درج ذیل ہیں: 

  (Ironyطنز مخفی ) ۔ ۱

  (Intertextuality)بین المتونیت   ۔ ۲

  (Pastiche)فن مخطوطہ  ۔ ۳

 ( Magic Realismجادوئی حقیقت نگاری )   ۔۴

 (Black Humorسیاہ مزاح )  ۔۵

 ( Historiographic Metafictionتاریخی بیانیہ )  ۔۶

 (Temporal Distortionزمانی انتشار ) ۔۷

 (Paranoiaسنسنی خیزی ) ۔۸

 (Linguistic Diversityلسانی تنوع ) ۔۹

 (No Centerلا مرکزیت ) ۔۱۰

 کا جائزہ لیا جا رہا ہے۔عناصر ذیل میں نیر مصطفی کے فکشن میں ان 

 (:Irony۔ مخفی طنز )۱

تی اختلافات کو دات، نظریاطنز مابعد جدیدیت کی سب سے طاقتور ادبی تکنیک ہےجس کا استعمال کرتے ہوئے نیر مصطفی نے سماج کے تضا

 صورت میں قبول یا ہنسی کی اس طرح اجاگر کیا ہے کہ وہ ہمارے سامنے ایک غیر محسوس انداز میں آئے ہیں کہ ہم ان کو ایک مسکراہٹ

مضحکہ خیز  منے ہے ۔ وہمصطفی نے اس اختلاف کو اس قدر واضح کیا ہے کہ اس کی دوہری پرت بن گئی ہے جو ساکرتے ہیں لیکن نیر 

 صورت حال ہے لیکن اس کے پس پردہ کوئی گہری بات پوشیدہ ہے۔ 



                                                                                              (وقِ تحقیق)تحقیقی مجلّہذ                                                                                                                                                                                              (ء۴۲۰۲           ستمبر           تا    ) جولائی              ۳نمبرشمارہ  ،۶جلد نمبر  نیر مصطفی  کے فکشن   میں ما بعد جدید عناصر       

 

35 
 

“A situation in which something which was intended to 

have a particular result has the opposite or a very different 

result.”(13) 

 نیر مصطفی کے فکشن میں اس کا عمدہ اظہار یوں سامنے آتا ہے :

لم دانگ عا ٹرمپ )کندھے اچکاتے ہوئے ( : صاحبو! حیران میں اس بات پر ہوں کہ چار’’

 تکمیں آپ کی ذہانت اور صلاحیت کے چرچے ہیں اور آپ میں سے کسی ایک کو شک 

 ہے۔ آخر  ہو سکتیتونہیں ہوا کہ یہ سب ڈراما بھی ہو سکتا ہے۔ فلم سے پہلے کی ایک فلم بھی 

 یہاڑے ایسیدقہ ہے بھائی ، سائبیریا یا عراق تو نہیں جو دن نیویارک کا ایک پوش علا

 واردات ہو جاتی۔ 

 ہم کہگرامچی : )ایک طنزیہ ہنکارہ بھرتے ہوئے (: یہی تو خطرے کی اصل بات ہے 

ااگون پر حملہ ہو

 

ب

 

ی  ب 
پ
  اور 

 
 

 تو پھر کہیں بھی سکتا ہے نیویارک میں ہیں  بھائیو،   جب ورلڈ ٹریڈ س

 ری گورنمنٹغیر محفوظ ہو چکی ہے  جس میں سب سے مرکزی کردار تمہا ہو سکتا ہے ۔ دنیا

 ، فوج اور ملٹی نیشنل کمپنیوں  کا ہے ۔ ۔۔۔

 (۱۴‘‘ )شرم تو کو مگر نہیں آتی۔ 

 (:Intertextuality۔ بین المتونیت)۲

 میں کسی وضع کیا جس اسےبین المتونیت کی اصطلاح مابعد جدیدیت کی اہم ترین اصطلاحات میں سے ہے۔ جولیا کرسٹیوا نے 

۔ نیر مصطفی  دیتے ہیںبھی ایک متن میں متعدد متن موجود ہوتے ہیں۔ یہ متون ایک دوسرے کے ساتھ جڑ کر تخلیق کو ایک نئی وسعت

ر اظہا ضمن میں سماجی یتا ہے۔ اسکے ہاں ہمیں اس کی بہت سی مثالیں ملتی ہیں۔ اس کی موجودگی میں کوئی متن اپنی انفرادی حیثیت کھو د

  کہانی کے اندر کئیکیہے کہ اس  کو کسی قصےکے ذریعے بیان کیا جاتا  ہے۔ نیرمصطفی نے کئی کہانیوں میں اس تکنیک کو اس اندازسے برتا

  اسکہطرح سے جڑتی ہیں  پس میں اسذیلی کہانیاں بیان ہوتی چلی گئی ہیں۔ یہ ذیلی کہانیاں اپنے طو ر پر مکمل کہانیاں ہیں اور یہ سب آ

ور تعلیم ایک اب ، مزاح متن کی شان میں اضافہ ہوتا ہے۔ یوں مابعدجدیدین اسی راستے پر چلتے ہوئے بہت سی چیزیں ، خواب، اسلو

 ساتھ چل رہی ہوتی ہیں جس سے اس کے نتائج میں فرق آتا ہے۔ اقتباس دیکھیں:

 برما لکڑی گئی جیسے مایوسی کی ایک برق رفتار لہر اٹھی اور اس کے وجود میں یوں گھستی چلی’’

 بیٹھا۔ جاسیوں پر میں گھستا چلا جاتا ہے، وہ لب بھینچے پارک کے عقبی  احاطے میں رکھی کر

 آواز لیےنے کے اس نے ایک طویل ہنکارا بھرتے ہوئے ہوا میں گھونسا چلایا اور ویٹر کو بلا

ہ بہت دیر  ۔۔۔۔ وتھیلگانا چاہی تو ایک نیا انکشاف ہوا۔ ۔۔۔۔ اس کی آواز کہیں گم ہو چکی 

  کچھ مبہمتک اپنے حلق سے آوازیں برآمد کرنے کی کوشش کرتا رہا مگر غوں غوں جیسی

 (۱۵‘‘ )سی گونجیں  اور بس۔۔۔۔۔ 

 (:Pastiche۔ فنی مخطوطہ )۳

قسم ہے  فنی مخطوطہ کی تکنیک بھی مابعد جدیدیت کی وہ تکنیک ہے جو بین المتونیت کے قریب ہے۔ اس سے مراد متن کی وہ 

۔ یہاں ہمیں کسی ہے دیاجاتا جس  میں دیگر اصناف سے اجزا ملے ہوئے ہوں۔ یہاں ناول، ڈرامہ اور فکشن  کی دوسری اصناف  کو یکجا کر

کہ موجودہ فن  تے ہیں تادوسرے فنکار کا اسلوب بھی اسی طرح سے نقل کیا ہوا ملتا ہے۔ یہاں اس اسلوب سے نئے پہلو تلاش کیے جا

 کا نیا جہان  کو ملا کر  معنیں اور اسالیب کے نئے امکانات پیدا ہو سکیں۔ ایک سطح پر یہ ترکیبی ترکیب ہے جس  میں سابقہ  ہیئتوپارے میں معنی

  اسالیب اور مختلفجہاں وہ مختلف سامنے لایا گیاہے۔  نیر مصطفی کے ہاں ہمیں مابعد جدیدیت کی اس تکنیک کا استعمال عمدگی سے ملتا ہے

 :پیدا کرتے ہیں۔ یہ اقتباس دیکھیے ملا کر ایک  نئے اسلوب اور صورتحال کواصناف کو

گا کے ور بدھ یوادس بائی دس کی بیرک ایک سرد جہنم کا سا منظر پیش کرتی ہے جہاں ہٹلر ’’

 وفی غور کنول آسن میں بیٹھے زندگی کی بے ثباتی اور سردی کی شدت کے بارے میں کا

 خوض کرتے ہیں۔ 

ھیڑ عمری  اور ادبدھا ! میں نے بچپن میں  مرغیاں چرائیں، جوانی میں بلوے کیے ہٹلر: لارڈ

 نہیں  گرفت میںمیں یہودیوں کی کھالوں کے جوتے بنوا کر پہنے  مگر ایک بار بھی قانون کی

ہر  اتار کر باد کی کینچلیآیا اور آج جب مکتی کی تلاش اور نروان کی جستجو میں اپنے گھناؤنے وجو

 کی آواز کھلنے تالا میںں تو مجھے بغیر کسی جرم کے گرفتار کر لیا گیا ہے۔۔۔۔ اسی اثنا نکلا ہو

 (۱۶‘‘ )۔ ہے یا جاتا آتی ہے اور  ایک سیاہ فام ادھیڑ عمر آدمی کو ان کی بیرک میں دھکیل د

 (:Magic Realism۔ جادوئی حقیقت نگاری )۴

تکنیک ہے۔ اس تکنیک کا استعمال کرتے ہوئے ان واقعات کو قابلِ قبول بنایا جاتا   جادوئی حقیقت نگاری جدید فکشن کی اہم  

 میں۔  یہ عناصر متن ہےیا جاتا ہےجن کا ہم عمومی طور پر یقین نہیں کرتے۔ ان میں زیادہ طور پرمافوق الفطرت عناصر کو متن کا حصہ بنا

 مصطفی کے ہاں تے ہیں۔ نیرکر بلکہ اس کے معنی کی ترسیل میں معاونت موجود ہوتے ہوئے بھی متن کے اصل تناظر  کو متاثر نہیں کرتے

دار  ایک دنیا ں ہمیں  کربھی ہمیں یہ تکنیک نظرآتی ہے۔وہ بعض اوقات کرداروں کے ساتھ ماورائی صفات جوڑ دیتے ہیں۔ ان کے ہا

 س دیکھئے:۔ یہ اقتبا ہوئے نظر آتے ہیںسے دوسری دنیا میں جاتے، ہوا میں اڑتے اور اپنی ذہنی طاقت سے صورتحال کو بدلتے

 تو وہ کافی س کرتی ہےپہلی بار جب سویرا نے علی کو بتایا  کہ وہ رنگوں میں سوچتی اور محسو’’

تیے کی موتا ہے۔ دیر تک ہنستا رہا۔ جی اچھا یعنی آپ جناب کو سوتے ہوئے نیلا رنگ نظر آ

ائرہ سا روں طرف سفید رنگ کا دخوشبو ڈارک گرین ہوتی ہے اور چیئرمین صاحب کے چا

 (۱۷‘‘ )بن جاتا ہے۔ ۔۔۔۔ ہاہاہاہاہا۔ 

نگ اصل میں ایک جیسے یہ ر نیر مصطفی نے ایک لڑکی کے احساسات کو رنگوں کی زبان میں اس طرح بیان کیا ہے کہ یوں محسوس ہوتا ہے

ری  جادوئی حقیقت نگاتوکرتے ہیں  ایک رنگ کی تفصیل بیان اور دنیا ہیں جہاں ان کے معنی لوگوں کی شخصیات کے تناظر میں کھلتے ہیں۔ وہ

 کا استعمال کرتے ہوئے اسے اس اصل مقام سے ماورا کر دیتے ہیں۔ 

 (:Black Humor۔ سیاہ مزاح )۵

ح سے پیش کیا ت کو اس طریہ مابعد  جدیدیت کی ایک ایسی اصطلاح ہے جس میں خوفناک ، ڈراؤنے اور عجیب واقعات یا معاملا

اح دیں تو یہ سیاہ مز  شرو ع کرجاتا ہے کہ وہ مزاحیہ انداز میں سامنے  آتے ہیں یعنی ایک مشکل پیچیدہ صورتحال میں ہم قہقہے لگانا

 سے یہ تکنیک تواتر کی جدیدیت ہ اور اداس کیفیت کو مزاح کے انداز میں بیان کرنا۔  نیر مصطفی کے ہاں مابعدکہلائےگا یعنی کسی سنجید

کرتا ہے تو  ل کا ادراکاستعمال ہوئی ہے۔ وہ ہنسی اور شکست کے احساس سے مزاح پید اکرتے ہیں کہ ایک سطح پر قاری اس صورتحا

  رہا ہوتا ہے۔ یہکرل کا ماتم  رہا ہے۔ وہ قہقہے لگاتا ہے لیکن اپنے دل میں اس صورتحادوسری طرف وہ مصنف کے ساتھ ساتھ   ہنس بھی

 :ملاحظہ کیجیے اقتباس 

 ۔ شکل سےڈان کے بچے! تمہیں کس نے بتایامجھے پھٹے ہوالے ہوٹلوں کی چائےپسند ہے’’

 نہیں ہوں۔ ٹر مسکوتو میں ٹرک ڈرائیور بالکل نہیں لگتا۔ ہاہاہا۔ بکواس نہ کر ۔۔۔۔ اتنا بھی

ہا  مار ر۔۔۔۔ ٹھیک ہے میری سکولنگ دیہات کی ہے لیکن پچھلے سالوں سے  جو یہاں جھک

یسے بھی ں اور وہوں وہ؟ تو بھی ایک نمبر کا بودم  ہے۔ کہا تو ہے پچھے سے بالکل ورجن ہو

میں   رہا، سچ بنانہیںپنا باپ انمبردار کے اکلوتے بیٹے سے کوئی پنگا نہیں  لیتا۔ ہاہاہا۔ نمبردار کو 

 (۱۸‘‘ )ایسا تھا۔

ے میں آتی اح کے زمرمزنیر مصطفی نے فرد کے اندرونی جذبات کو بیان کرنے کے لیے ایک ایسی فضا تخلیق کی ہے جو سیاہ 

 ہے۔ وہ ایک سنجیدہ معاملے سے پہلے بار بار قہقہہ لگا رہے ہیں ۔ اس کردار کو چھیڑ رہے ہیں ۔ 

 (:Historiographic Metafiction۔ تاریخی بیانیہ )۶

تاریخی بیانیہ بھی بین المتونیت کی ایک مختلف شکل ہے جس میں فکشن کے  ساتھ تاریخ کو اس انداز سے شامل کیا جاتاہے کہ وہ  

ریخ کے کئی  اس میں تاکہاس متن کا حصہ معلوم ہوتا ہے۔ وہ مابعد جدیدیت میں فکشن کو تاریخ کے ساتھ اس طرح سے شامل کیا ہے 

ماا’’الے سمٹ کر متن کاحصہ بن گئے ہیں۔ نیر مصطفی نے اپنے ڈرامے حو

 

ھش

 لےکر ان کو کواور واقعات  میں تاریخ کے حقیقی کردار‘‘ ڈ

 ’’ بنایاہے۔ حصہتخلیق کا  فکشن کا حصہ بنا دیا ہےگویا یہاں ایک نئی تاریخ ہمارے سامنے لا دی ہے۔ انہوں نے جگہ جگہ تاریخ کو

 

ھش

‘‘ مااڈ

 ھ مکالمہ کر رہے ہیں:جہاں ہٹلر اور بد س دیکھئےکی اور قدیم عہد کی نفسیاتی، سماجی اور فلسفیانہ فکر کو اکٹھا کر دیاگیا ہے۔ یہ اقتبا میں جدید عہد 

۔۔۔ کھل کے ۔ بالک! بدھ: )کنول آئین کو توڑ کر ڈالفن مچھلی کا پوز بناتے ہوئے ( :  ہنسو’’ 

 ۔   ہےبھی تمہارے ساتھ مل کر خوب ہنستی ہنسو !۔۔۔۔ جب ہنستے ہو تو فطرت  کی دیوی

 کیا توتے ہیں، ہٹلر: )بدھا کے نئے آسن کی مضحکہ خیز پیروی کرتے ہوئے(: اور جب ہم رو

 ہوتا ہے؟

 بدھ: تب بس ہم ہی ہوتے ہیں!۔۔۔۔ رونا سب کو اکیلے ہوتا ہے۔ 

 ہٹلر: پیر و مرشد! غم پر قابو پانے کا طریقہ کیا ہے؟

 سے دیکھو! بدھ: زندگی کو دور

 ہٹلر: کتنی دور سے؟

‘‘ ور ہو۔ تو ضربدھ: کبھی انچی ٹیپ سے ماپ کرتو نہیں دیکھا! ۔۔۔۔ لیکن کم از کم سَو میٹر

(۱۹) 

 (:Temporal Distortion۔ زمانی انتشار )۷

ر کو سامنے لاتا زمانی انتشار مابعد جدیدیت کی ایک اہم ترین تکنیک ہےجس میں لکھاری اپنے فن پاروں میں زمانے کے انتشا 

ر  نے یہ زمانی انتشا۔ نیر مصطفیہےہے۔ وہ کسی ایک زمانے تک محدود نہیں رہتا  اور بار بار ماضی، حال اور مستقبل میں جست لگاتا رہتا 

 جہاں س  دیکھئے۔ یہ اقتبا  کرتے ہیںمختلف پہلوؤں اور صورتوں میں برتا ہے۔ ان کی اکثر کہانیوں  کے کردار بار بار ماضی اور حال میں سفر

 پپو نامی کردار ماضی کے سفر پر جا کرایک جادوئی حقیقت نگاری کو دریافت کرتا ہے:

ی کے سامنے ایک وسیع و عریض ریگستان ہے جس میں’’

ب ی ش
 م
ی

نما   اکٹوپسپپو دیکھتا ہےکہ ا

 مسلسل درختوں کی بہتات  ہے۔ یہ سارے درخت حیوان خور ہیں اور ان کی بقا خون کی

ٹ بہت کیو مشروط ہے۔ اس ریگستان میں ننھے منے انڈین ہاتھی رہتے ہیں جو فراہمی سے

گلی ا نہایت جواور امن پسند ہیں؛ اس ریگستان میں دیوہیکل کشمیری خرگوش بھی رہتے ہیں 

 (۲۰‘‘ )اور خونخوار ہیں۔ 

پنے زمانوں سے اوہ اپنے   ہیں۔نیر مصطفی کے فکشن میں زیادہ   ترکردار ماضی کے معروف  فلسفی، شاعر، سیاستدان اور ادیب

انتشار کے ذریعے  ۔ اس زمانیبات کرتے ہیں اور ماضی سے حال اور مستقبل کے زمانوں میں جا کر اس کا موازنہ اپنے عہد سے کرتے ہیں

آتی ہے کہ  منےرتحال   ساہم مابعدجدیدیت کے سب سے نمایاں پہلو لامرکزیت کو سامنے لاتے ہیں جس کی وجہ سے دنیا کی موجودہ صو

 ۔ اب دنیا میں بکھراؤ، انارکی، سیاسی عدم استحکام اور جنگ کا دور ہے۔ یہاں کوئی مستقل مرکز نہیں رہا

 (:Paranoia۔ سنسنی خیزی )۸

سنسنی خیزی بھی مابعد جدیدیت کی اہم تکنیک ہے جہاں کسی فن پارے میں تشکیک ، پہچان اور صورتحال کو اس طرح گھمبیر بنا  

سے پڑھتا  پلٹ کر کبھی پیچھےکور فن پارہ باکیاجاتا ہے کہ قاری  بار بار پہلو بدلتا ہے اور اس فن پارے کے حصار میں رہتا ہے۔ وہ بار کر بیان 

 ہے اور کبھی  کر سوچتا ہے کہ اچانک یہ صورتحال کیسے پیدا ہو گئی۔یہ اقتباس دیکھئے:

  یہودی، تم وہ واحد غیرہٹلر )نہایت ناگواری سے(: اے سفل اعظم! اے ارزلِ مطلق’’

کون  آتے تو ہو جس سے میں یہودیوں جتنی نفرت  کرتا ہوں! ۔۔۔۔ ابھی کچھ دیر اور  نہ

 دھاڑیں مار توور سعید سی قیامت آ جاتی؟ ۔۔۔۔ بس  ہمیں لارڈ بدھا کا شو دیکھنے کو مل جاتا ا

 مار کر رونے ہی والا تھا۔ 

ہٹتی، ادھر  ری توجہمیں ایکٹنگ کر رہا تھا۔ ادھر تمہا سعید )ذرا کھسیاتے ہوئے (: وہ تو ذرا

 پستول چھین لیتا۔ 

درستی  یکارڈ کیگرامچی )سعید کی بات سن کر بُرا سا منہ بناتے ہوئے(: جی بالکل! ۔۔۔۔ ر

  میں کنگکے لیے بتاتا چلوں، سعید صاحب پچھلے جنم میں ٹارزن اور اس سے پچھلے جنم

 کانگ تھے۔

 اگلے جنم بحال  کرتے ہوئے(: اگلے جنم موہے بٹیا نہ  کیجو!۔۔۔۔سیمون )اپنے حواس 

 موہے بٹیا نہ کیجو!

 دکھ ہے! گوتم بدھ ) ایک عالم اثبات میں آنکھیں موندے(: تمام دکھ ہے!۔۔۔۔ تمام

 وں بیٹھاوالٹیر اس دوران ایک کرسی سنبھال چکا ہے جس پر حسبِ عادت )یا علت( اکڑ

 (۲۱‘‘ )خوب لطف اندوز ہو رہا ہے۔ہے اور اس نئی صورتحال سے 

 (:Linguistic Diversity۔ لسانی تنوع )۹

نیر مصطفی نے مابعد جدیدیت کا عمدہ برتاؤ اسلوب کی سطح پر کیا ہے۔ ان کے  ہاں ہمیں مختلف زبانوں کے الفاظ ملتے ہیں جس  

  اکو  مختلف اشاروں اور برتاؤ مختلف کرداروں کے لہجے میں پنجابی، سرائیکی، اردو اور انگریزی زبانوں کے الفاظ شامل ہیں۔  پھر وہ

 

 
 

ور ام

 عمدگی سے کو صورتحال کے ذریعے اس طرح عیاں کرتے ہیں کہ قاری ان کی زبان کے برتاؤ سے حیران ہوتا ہے لیکن یہ اس کردار یا

 :دیکھیے سلوب بناتا ہے۔  یہ اقتباسبیان کرتا ہے۔ زبان کا یہ تنوع ان کے اسلوب کو مابعد جدید ا

 جگہ تو محفوظ ہے ناں؟ اکثر لوگ فوراً ہی لائن پر آ جاتے ہیں۔ ’’

 بمبو کوٹھی ہے یا سیٹھ! وہ بڑے اطمینان سے جواب دیتا ہے۔ 

 ریٹ کتنا ہے؟

 سنگل واری بیٹھنے کے چھے سو ، دو واری لگانی ہو تو ہزار کی پتی۔ 

  چل پڑتےزیادہ تر لوگ محض یہی دو باتیں پوچھتے ہیں اور بحث کیے بغیر اس کے ساتھ

 ہیں۔  البتہ چھوٹی عمروں کے لڑکے اتنی جلدی  ہاتھ نہ آتے ۔ 

 یہ فور ایکشن کسے کہتے ہیں بھائی؟

 واری کیا ہوتی ہے استاد؟

 تیری ببلی کے ہارن سیٹ ہیں نا؟

 (۲۲‘‘ )بیٹھیں  گے کس طرح سے؟ 

 میں ایک ان کے فکشن مصطفی نے اپنے فکشن میں مابعد جدید عناصر کو پوری معنویت کے ساتھ برتا ہے جس کی وجہ سے نیر

ردو  سے استعمال سے اجدید عناصر سحر کی کیفیت پیدا ہو گئی ہے جو قاری کو مسلسل ایک امتحان کی کیفیت میں رکھتی ہے۔ انہوں نے مابعد

گ، تشبیہ، استعارات،فکشن کو ایک نئی وسعتوں سے ہمکنا

 

 ب
سلی
، طنزی، مکالمہ نگار ،تمثال نگاری ر کیا ہے۔ ان کے ہاں کثیر زبانی اسلوب ، 

فتی  ، سماجی اور ثقاشی، سیاسیمعامزاح، کردار نگاری اس انداز سے سامنے آئی ہے کہ وہ موجودہ دنیا کی گھبراہٹ، گھمبیرتا، نفسیاتی، 

 ایک بڑی سطح نے۔ انہوں ہیںفیت، صنعت، ملٹی نیشنل کمپنیوں کی اجارہ داری کو بے نقاب کرتے تناظرات میں سامنے آتی ہے۔ وہ صار

 اور با چستی، کہاکیپر توڑ پھوڑ کو بیان کرتے ہوئے ہمارے سماج کا اصل چہرہ ہمارے سامنے عیاں کیا ہے۔ ان کے ہاں جملے 

  

ُ

 
توں کو نی کی ب

ستعمال کرکے اپنے ا عناصر کو کےانہیں منفرد فکشن نگار بناتی ہے۔ وہ آج مابعد جدیدیت ادھورا چھوڑا کر معنی پیدا کرنے کی صلاحیت 

ہا ہے جس میں  حصہ بن راظہار کو عمدہ پیرائے میں ڈھالتے ہوئے محسوس ہوتے ہیں جس کی وجہ سے عمدہ فکشن اردو زبان  و ادب کا

 صورتحال کا تجزیہ کرنے کی بھرپور صلاحیت موجود ہے۔ 

 تحوالہ جا

 ۹ء، ص۲۰۰۶شجاع آباد،  ،بکس، شجاع آباد  تکینر کھ میںنر ،مصطفینیر  ۔۱

 ۱۲۲ء، ص ۲۰۰۰،  دہلیایڈورٹائزر، اور ادب، پبلشرز اور  یصد ، نئیسرا ندریود  ۔۲

 ۱۴۹، ص ء۲۰۱۲ ر، لاہو ، کیشنز کے سو سال، سانجھ پبلی یرتھیوتنقیدی آغا،  یروز ۔۳

 ۳۵ء، ص۲۰۲۲،  چیکرا،  بکس اساس فلسفہ ، سٹی یرکا تحر ایدشہزاد، ژاک درخرم  ۔۴

 ،  مصطفی نیر ۔۵

ھ

مڈ

 

ش
 ۱۵ء، ص۲۰۲۰ ، پوائنٹ ، کراچیبک سٹی، اا 

 ۵ایضاً، ص ۔۶

 ۶۶ء، ص۲۰۱۹، فکشن ہاؤس، لاہور ، ۷۔کولاج ، آکاش  منور ۔۷

 ۹، ص ء۲۰۲۱ ،ائنٹ، کراچیپو بک سٹی،  یفیکٹر ٹوٹے پھوٹے لوگوں کی ،نیر مصطفی  ۔۸

 ۲۶ص  ،ایضاً ۔۹

 ۱۵۸ایضاً، ص  ۔۱۰

 ۹ص  ء، ۲۰۲۱ ،ائنٹ ، کراچیپو بک سینٹرل چوک، سٹی ،مصطفی نیر ۔۱۱

 ۷۲، ص ء۲۰۲۰،  پوائنٹ ، کراچی بک تلاش، سٹی کی، معنی  مصطفی نیر ۔۱۲

 ،  مصطفی نیر ۔۱۴

ھ

مڈ

 

ش
 ۷۸ء، ص۲۰۲۰ ، پوائنٹ ، کراچیبک سٹی، اا 

 ۹۰ء، ص۲۰۲۱نیر مصطفی، سینٹرل چوک، سٹی بک پوائنٹ ، کراچی،  ۔۱۵

ماا ، سٹی بک پوائنٹ ، کراچی،  ۔۱۶

 

ھش

 ۵۶ء، ص۲۰۲۰نیر مصطفی، ڈ

 ۴۰ء، ص۲۰۲۱نیر مصطفی، ٹوٹے پھوٹے لوگوں کی فیکٹری ، سٹی بک پوائنٹ ، کراچی،  ۔۱۷

 ۸۲ایضاً، ص ۔۱۸

ماا ، سٹی بک پوائنٹ ۔۱۹

 

ھش

 ۵۳ء، ص۲۰۲۰ ، کراچی، نیر مصطفی، ڈ

 ۸۷ء، ص۲۰۲۱نیر مصطفی، ٹوٹے پھوٹے لوگوں کی فیکٹری ، سٹی بک پوائنٹ ، کراچی،  ۔۲۰

ماا ، سٹی بک پوائنٹ ، کراچی،  ۔۲۱

 

ھش

 ۵۸ء، ص۲۰۲۰نیر مصطفی، ڈ

 ۴۸ء، ص۲۰۲۱نیر مصطفی، ٹوٹے پھوٹے لوگوں کی فیکٹری ، سٹی بک پوائنٹ ، کراچی،  ۔۲۲

